
56

S. MATTE.

18 E lê u g’ ha ditu: purtæmeli chì.

19 E avendu cumandòu â türba d’ assettâse in sce
l’ærba, piggiæ i sinque puen e i dui pesci, alsæ i euggi
a u sê u l’ha benedìu e spessòu, e u l’ha dætu i puen ai
discepuli, e i discepuli a ê türbe.

20 Е tütti han mangiòu e se sun sasiæ, e han raccüggeitu duzze panee pinhe d’avansi.

21 E quelli che aveivan mangiòu ean in nümeru
sinque milla ommi, sensa ê donne e i figgieu.

22 E sübitu Gesü u l’ha obbligòu i so discepuli a
muntâ in barca e d’andâlu a aspettâ all’âtra spunda,
mentre che lê u licensiava ê türbe.

23 E licensiæ ê türbe, u l’è muntòu sulu in sce ün
munte per pregâ ; e essenduse fætu seia u l ea li sulu in
quellu scitu.

24 Ma intantu a barchetta a l’ea in mezu a u mâ
sbattüa da i mauxi, perchè l’еa u ventu cuntraiu.

25 Ma â quarta vigilia da neutte Gesü u se n’è andætu versu de lu passeggiandu in sciu mâ.

26 E i discepuli vedendulu passeggiâ in sciu mâ, se
sun türbæ e dixeivan: questu u l’è ün fantasma, e dâ
puia se sun missi a criâ.

27 Ma Gesü u g’ha parlòu sübitu dixendu: fæve du
cheu, sun mi, n’aggeì puia.

